
1. Laidehus

Otnébeaivve sullii bealli 370 miljovnna algodlbmotolbmos asset gavpot-
birrasis, ja duhdhiid mielde samit leat farren urbana assanbirrasii. Samiid
farremat eret ruovttuguovllus alge mailmmesodiid aigge, ja Suomas
juo 1970-logus joba 70 % ruovttuguovllus eret farrejeaddjiin dsaiduvve
gavpogiidda (Saamelaiskomitean mietinté 1973: 3—4, 46).

Bealli Suoma 9 000 sapmelaccas dsset otne ruovttuguovllu olggobealde
(Suoma Samediggi 2010). Samiid riikkasis joavkofarren gavpogiidda,
erenoamazit Davviriikkaid oaivegavpotguovlluide, lea lassdnan manimus
logiid jagiid digge (Suoma Samediggi 2009). Otnabeaivve oaivegavpot-
guovlluid sami servosat arvvostallojit leat stuoramusat buot samiservosiin.
Oslos asset sullii 5 000, Stockholmmas sullii 2 000 ja Stuorra-Helssega
guovllus sullii 1 000 sami. (Lindgren 2000: 13—14.) Dat lohkomearit leat
goit arvvostallamat, nugo samiid lohkomearit Norggas ja Ruotas, gos dusse
samedikkiid valgajienastanlogahallamiidda registerejuvvon samit leat
Cielgasit identifierejuvvon. Ovdamearkka dihte Norggas arvvostallojit leat
40 000 ja muhtimin joba 65 000 sami (Prosjekt om samisk statistikk 2008),
vaikko jagi 1989 valggain registerejuvvojedje dusse 5 550 sameolbmo, jagi
2001 9 921 sameolbmo ja jagi 2005 12 538 sdmeolbmo (Norgga Samediggi
[2010]). Ferte goit fuomasit, ahte valgaregisterii ferte juohkeokta gii haliida
oassalastit valggaide, ie§ almmuhit iezas ja ahte registeris vailot olu olbmot,
nugo vuollel 18-jahkasaccat.

Oaivegavpogiin doibmet dakkar searvvit go Oslo Samiid Searvi, Stock-

holmma samesearvi, Sameféreningen i Stockholm ja City-Samit-searvi
Helssegis. Helssegii vuodduduvvui juo jagi 1932 Lapin Sivistysseura —

71



Sami Cuvgehussearvi, Osloi jagi 1948 Samiid Szr vi, mii oaééui nama
Sami Seer'vi — Samisk Selskap jagi 1952 mas bodii manna Oslo Samiid
Searvi, ja Ruttii jagi 1944 Same Atnam (Lapska odlingens framtid). Dét
searvvit ledje dalle bidjamin johtui sdmiid ovttasbarggu riikkarajaid rasta
ja doallagohte samekonfereanssaid (1953-) ja vuoddudedje Davviriikkaid
Samiradi (1956—1992), manna 1992 Samirdaddi, go dasa serve maiddai
Ruossa beali samesearvvit. (Seurujirvi-Kari 2005¢: 252.)

Dan artihkkala valdoteman lea guorahallat, makkar valderahkadusaid
gavpotsamit deaivvadit ja mo sii hdbmejit ieZaset sajadaga ja sapmelasvuoda
oddalagan sosiala birrasiin. Viidasut teman lea guorahallat gavpogiidda,
erenoamazit oaivegavpotguovlluide vuodduduvvon sameservviid mearkka-
Sumi sameidentitehta konstrueremis sdémelihkadusa konteavsttas 1960-logus
gitta otnd beaivai, muhto deaddu lea goit dan aiggis. Okta gazaldagain
lea maid, mo gavpogis assi samit leat lihkostuvvan buvttadit oddalagan
miellagovaid ja habmet odda merostallama sdmevuodas ja samekultuvrras.
Mu oaivil lea, ahte gdvpotsamiid doaimmat sameservviin leat vaikkuhan
dasa, makkar oddalagan miellagovat samiin leat Saddan sihke sameguovllus
ja stuorraservodagas, ja ahte gavpotsamit odasmabhttet ja konstruerejit
kultuvrralas ja etnalas identitehtaid manggaldhkai odda manggakultuvrralas
birrasiin.

Mu geavahan mannekolonidla lahkonanvuohki golmma riikka gavpot-
samiid dutkamusas lea odas (vrd. Blindh 1979; Blindh 1985; Lindgren
2000; Lansman 2008; Ulfrstad 1989). Manpekoloniéla ja mangemoderna
lahkonanvuohki (Friedman 1994: 83-88; Hall 1991; Hall 1999; Said
1978) vuodduduvva oddalagan globala oktavuodaide, main oarjemailmmi
hegemoniija lea gah¢Can ja eardid nugo ii-oarjemailmme riikkaid ja
etnalas, veahadat- ja algoalbmotjoavkkuid vaikkuhusvaldi ja oassalastin
ekonomiijai ja politihkkii lea lassanan. Dabalaccat mailmmi odda ortnega
valdogazaldahkan leat lokéla ja globédla gaskasa§ nana oktavuohta ja
manggakultuvrralaS§vuohta. Manggakultuvrralas birrasiin, nugo oaivegavpo-
giin ellet manggat sierra etnalas joavkkut balddalagaid.

Lean geavahan jearahallanmetoda ja oassalasti dicanmetoda. Lean diccadan
diliid, go leamasan Samis ja go lean oassalastan ¢oahkkimiidda ja eara
deaivvademiide. Lean dahkan jearahallamiid sameguovllus sihke Oslos ja
Helssegis jagiin 2005-2007. Lean jearahallan buotlagan ja manggaahkésas

olbmuid ja erenoamazit olbmuid, geat leat dahje leamasan goas nu mielde
sameservviin. Jerren olbmuin ovdamearkka dihte mo samevuohta oidno
sameguovllu olggobealde, mo sin mielas sdmesearvi sahtta doarjut sin
sapmelazzan leahkima, manlagan oktavuodat sis leat Samis assi samiide,
aibbasitgo sii Sdpmai ja ruovttuguvlui, fitnetgo sii davja Samis, jurddasitgo
sii farret ruovttoluotta sdmeguvlui ja mo sii govahallet sameguovllus assi
samiid jurddasit gavpotsamiin. Jearahallen muhtin olbmuid moaddege
geardde, ja dahken maiddai guokte joavkojearahallama. Joavkojearahallamat
adde ollu, daningo das olbmot sahtte gulahallat gaskaneaset ja besse maid
rafis smiehtadallat maid sii duodaid jurddasit ja oaivvildit. Jearahalli ja
jearahallon olbmuid gaskii Sattai maid mangii hui berostahtti dilli, daningo
olbmot davja dovde jearahallama terapeuhtalazzan.

2. Etnalasvuohta sierralagan joavkkuid ja olbmuid gaskavuohtan ja manne-
modernitehta buvttan

Otnabeaivve olbmot leat birra mailmmi garrasit mielde globalisasuvnnas,
mailmmi rievdamis, sierralagan kultuvrrala$ ravnnjiin ja daid seahkanan-
proseassain. Ovdamearkka dihte Appadurai (1996: 33) govve globalisaSuvnna
nu, ahte dasa gullet vihtta sierraldgan ravnnji: ethnoscape, mediascape,
technoscape, financescape ja ideoscape. Dan oktavuodas erenoamazit
ethnoscape lea berostahtti, daningo dat govve olmmosjoavkkuid, nugo
bahtareaddjiid, sisafarrejeaddjiid ja turisttaid lihkademiid. Dat fievrridit
jurdagiid ja ieSvuodaid boares ruovttuguovlluin odda guovlluide ja odda
jurdagiid boares ruovttuguovlluide. Sierra guovlluin mailmmis eallin
leage Saddan manggabaikkalazzan ja/dahje ritkkaidgaskasazzan lassanan
migrasuvnnaid dahje lihkademiid geazil. Kultuvrrat, olbmot ja davvirat
(eng. deterritorialism) lea lassanan buot sajiin. Olbmuid lihkademiid
boadusin leat lassanan diasporat (eng. diaspora). Dat doaba mearkkasa
olbmuid hadjanemiid gos nu eret, ja davja olbmot dalle eai sahte dahje eai
oppa haliitge mahccat baikkiide gos leat vuolgan eret. Appadurai (1996:
6) halla maiddai doaivvu diasporas, man olis olbmot ohcet oddalagan
vejolagvuodaid, nugo bargovejolasvuodaid. Sii fertejit odda birrasiin goit
huksegoahtit odda kultuvrralas identitehtaid nu ahte ovttastahttet boares
ruovttu ieSvuodaid ja odda kultuvrrala$ sisdoalu. Diaspora-jurdda hastala
débi mainna baiki ¢adno kultuvrii ja identitehtii, dasgo govahallama désis

dasa gullet manggat baikkit. Na oddalagan oktavuohta kultuvrra, identitehta
ja baikki gaskkas falla vejolasvuodaid ruovttus orruma dovdui sierralagan
baikkiin. (Brah 2007: 72; Hall 2003: 122.)

Kultuvrrat ja olbmot eai leat Sat Catnasan dihto sajiide, ja dan dihte
kultuvrratge eai leat Sat stabiillat, baikkalaccat ja homogenalaccat. Kultuvra
addejuvvo davja eallinddhpin, muhto dehalas das lea, ahte dat lea goit
raddadallamiid boadus. N4 kultuvra ii dusSe speadjalastte eallima, muhto
maiddai konstruere dan. Kultuvra rievdd, daningo olbmuid identitehtat
leat leamas dahkamuSas gaskaneaset guhkes aiggiid. Nu ii gavdno Sat
buhtes, autonomalas kultuvra. Kultuvrras lea jearaldat hierarkkalas sosia-
liserenprosessaide ruohtasmuvvan identitehtadiliid hdbmen mohkkas ja
darkkes Saddovuodu buktagiin. Identitehtadiliin lea fas jearaldat ieSvuoda
ja mailmmiléagi (eng. worldhood) konstrueremis dahje huksemis. Dat leat
seamma proseassa guokte aspeavtta. (Friedman 1994: 71, 75-76.)

Maiddai samit leat hadjanan eret sameguovlluin gavpogiidda, maidda leat
Saddan samiid diasporat ja main samit leat okta etnala$ joavku manggaid eara
joavkkuid gaskkas. Sdmeguovlluid ja gdvpogiid kultuvrrat ja birrasat leat hui
earalaganat, ja na dan guovtti guovlluge gaskkas lea erohus. Dan artihkkalis
giedahalan maiddai gavpotsamiid eallima, oktavuodaid ja ieSipmardusa
molsasuddi, diasporala$ birrasis identitehta- ja etnala§vuohtadoahpagiid
vuodul mannekoloniéla oainnus. Identitehtas ja etnalasvuodas lea jearaldat
sierralagan olmmosjoavkkuid gaskavuodain. Go olbmot farrejit baikkis
nubbai, olbmot leat ohpihii dahkamuSas gaskaneaset ja dalle sii ja sin
joavkkut muhttasuvvet, ja etnalaSvuohta oazzu odda hamiid. Identitehta
ja etnalaSvuohta molsasuvvet, go olbmot farrejit nuppelagan birrasii dahje
Saddet jotkkola$ vuorrovaikkuhussii nuppiid joavkkuiguin. Dalle maiddai
kultuvra rievda. Antropologa Thomas Hylland Eriksen (2002 (1993): 12)
cuoccuha etnalaSvuoda sosidla ja dilalaSvuodalas luonddu, dasgo su mielde
etnalaSvuohta Sadda ja konstruerejuvvo sosidla oktavuodain. Etnalagvuoda
eai rievdat soaittdhatgaskavuodat, muhto jotkkolas§ vuorrovaikkuhus. Na
etnalasvuohta ii Satta kollektiiva identifikaSuvnnas (mii lea mu dutkamusas
guovddazis) dussis, muhto alo oktavuodas nuppiid kultuvrralas ja etnalas
joavkkuiguin.

Mannekolonidla oainnus boahtd govvii jearaldat «Min» ja «Nuppi»
gaskavuodain, sierra joavkkuid siskkaldas dahje gaskasa$ dassedrvosas dahje

eahpedéssedrvosas gaskavuodain ja daid giedahallamis. Dalle giedahallojit
manggalagan gaskavuodat ja raddadallamat valdoalbmogiid ja -olbmuid
gaskkas. Algoalbmogat eai leat oktavuodas duse valdoalbmogiidda,
muhto maiddéi gaskaneaset, nugo Samis 4ssi ja Sdmi olggobealde assi
samit gaskaneaset. Algoalbmogat lea vuoddudan guovlluviidosas ja rajiid
rasttildeadd;i politihkala$ ja kultuvrrala$ servviid ja fierpmadagaid, maid

vvvvv

Etnalasvuodas lea maiddai jearaldat «argabeaivvis ellon kultuvrralas
mearkkaSumiin ja searvvuslasvuoda sierraldgan hamiin» (Huttunen 2005:
140). Gavpotsameservviin samiid etnalas identitehta konstruerejuvvo ja
odasmahtto argabeaivvis mannemodearna guvlui oktavuodas diasporas
assi eara joavkkuiguin, muhto maiddai oktavuodas Samis 4ssi samiiguin.
Mannemoderna subjeakta-ipmardus vuodduduvvé oidnui identitehtas
bistevas proseassan (= identifikasuvdnan), ja identitehtat molsaSuddet
soaittdhatlahkai (Hall 1992: 275-277). Gavpotsamiid searvvuslasvuoda
ovddastit erenoamazit samesearvvit, main sii dollet badjin buotlagan
ja seailluhit ja odasmahttet ieZaset arbevieruid manggalahkai mapgga-
kultuvrralas$ birrasiin ja oddalagan oktavuodain, nugo urbana sameservviin,
«govahallon servodagain» (Anderson 1983).

3. Lihkadeamit ja searvvuslasvuoda habmen odda sosiala birrasiin

Samiid migrasuvnnat dahje lihkadeamit eret ruovttuguovllus gavpogiidda
vulge johtui juo mailmmesodiid gaskkas, ja dat leat joatkaSuvvan dan
aigai. Aigi mailmmesodiid manna lei industrialiseren-, moderniseren-
ja oddasishuksenaigi Samis. Stuorraservodaga leavvan sameguvlui ja
moderniserenprosessat mearkkaSedje stuorra, dramahtalas rievdamiid samiid
eallinbirrasis ja kultuvrras. Sdpmi geasuhiSgodii ollu odda veaga, ja nu dat
guovlu suomai-, darui- ja ruotaiduvvagodii kultuvrralaccat ja gielalaccat.
(Lehtola 1994: 194—-196; Lehtola 1997: 52.) Stuorraservodaga ulbmilin
lei avkkastallat sameguovlluin, earret eard geainnuid ja dahkujavrriid
huksemiin, ja dat ddhpahuvai aibbas valdoalbmoga eavttuiguin. Servodatlas
ja ekonomalas rievdamat vaikkuhedje negatiivvalaccat sdmi eatnamiidda,
lundui ja arbevirola$ eallinvuohkai (Ruong 1971: 222). Arbevirolas
eallinvuohki doddjui, go Sadde oddaldgan ealdhusvuogit, nugo balkabargu

75



ja eanadoallu. SirdaSuvvan luonddudallodoalus ruhtadallodollui jodadlmuvai.
Guokte kultuvrra «beaskkehedje oktii», nugo samelihkadusa vaikkuheadd;i
Hans J. Henriksen govvida danaigésas dili (Dahl 1970: 216-219).

Rievdanprosessa lei nu viiddis, ahte dat olii servodaga buot surggiide.
Stuorraservodat lei ovddidan system av fingre, mainna dat séhtii olahit buot
suriid juohke guvlui, riekteinstituSuvdnii, mediai, politihkkii, ddhpekultuvrii,
eallinvuohkai, oskui ja oppa sdpmelas kulturmallii — buot speadjalasta
unnit dahje eanet dan kultuvrra (Dahl 1970: 210). 1970-logu Suomas
almmustuvvan simesmiehttamusas buktojuvvojit ovdan balut arbevirolas
sameservodaga hadjaneamis: «[e]ret farrema joatkaSuvvan sahtta guhkit ala
haddjet sami assanguovllu arbevirolas geografalas oktilasvuoda sierranas
bihtaide birra ritkka» (Saamelaiskomitean mietintd 1973: 7). Sameservodaga
rievdan lei na vuolgan johtui. Mii leat goit oaidnan manna, ahte buot
danaigésas balut eai leat ollasit Saddan duohtan, muhto ahte samevuohta
lea birgen ja joba nanosmuvvan, erenoamazit garra simelihkadusa geazil.

Samiid lihkademiid sivat leat leamas ja leat manggalaganat. «[M]oderna
aigge Samis leat olbmot goittotge leavvan mattas, muhtimat leat Saddan
farret dohko, muhtimat leat haliidan dohko», nugo okta mu jearahallan
olbmuin dadja. Lihkademiid duohken leat leama$ earret servodaga
moderniserema vaikkuhusat, maiddai stdhtaid harjehan suddadanpolitihkka.
Dan 4iggi samevuohta lei stigmatiserejuvvon dakkar politihka dihte, ja
olbmuide Sattai hallu beassat eret dakkar stigmatiserejuvvon birrasis.
(ee. Ulfrstad 1989: 30.) Dasa lassin made eambbo olbmot farreSgohte,
dade eambbo fuolkkit ja oahppasat farrejedje manis. Lea alkit farret, go
lea gosa mannat. (Ulfrstad 1989: 135.) Mangii nuorat farrejit bargo- ja
lohkanvejola§vuodaid manis, muhto nuorain lea maid lunddola$ hallu
beassat oaidnit mailmmi ja vasihit odda fearaniid.

Gavpotbirrasiin manggat samit haliidedje seailluhit ja ovddidit sdpmelas-
vuoda ja vuoddudisgohte sameservviid. Davja vuoddudemiid algaga
dahkkin leat leamas samit, geat leat héaliidan seailluhit ja ovddidit sapme-
la§vuoda. Mapimus$ vihttalogi jagi aigge sdmit eard eamidlbmogiid
lahkai leat oppalohkkai ortniiduvvan ja rahkadan iezaset kultuvrralas ja
politihkala$ instituSuvnnaid ja servviid. Sdmesearvvit leat 1960-logu rajes
vuodduduvvon miehtd Norgga, Ruota ja Suoma, daid oaivegavpogiidda ja
earage stuorra gavpogiidda, nugo Norggas Roanddimii, Birggonii, Romsii,

Suomas Roavvenjargii, Oului ja Tamperei ja Ruotas Girona guovddazii,
gosa samit leat farren (Seurujirvi-Kari 2005b: 203-204).

Oaivegavpogiidda ledje 1960-logus Saddamin mearkkaSahtti sdmebirrasat.
Osloi lei Saddamin mearkkasahtti simebiras dohko farren sdmestudeanttaid
dihte. Akademalas mailbmi valddii sin mielas vuosta, universitehta
professorat ja oahpaheaddjit oahpistedje sin studerenmailbmai ja akademalas
halestallamiidda. Goittot johtilit simenuorain buollai hallu bargagoahtit
iezaset kultuvrra ja giela buorrin, nugo okta mu dan digge nuorra studeanta
dadja «samestudeantajenga sidai eret akademala$ salonggain, gos beare
joavkkuid oktasa$ halestallamiidda. Osloi farren sdmiid, studeanttaid,
lappologaid ja earaid 43Sis berosteadd;jiid vuoddudan searvi Samiid Saer'vi
(1948) oaccui manna namahusa Oslo Samiid Searvi. Dat «Oslo jengay», nugo
okta mu jearahallan olbmuin dadja, lei dan manna farga vuoddudeamen
ovttas Samis assi aktivisttaiguin maiddai Norgga Samiid Riikkasearvvi
(NSR).

Oslo Samiid Searvvis miellahttolohku leamasan oalle stuoris, ovdamearkka
dihte sullii 250 miellahtu 1980-logus (Ulfrstad 1989: 56), 174 jagi 2004
ja 128 jagi 2007 (Oslo Samiid Searvi 2009). Dat searvi, nugo maiddai
Stockholmma ja Helssega samesearvvit, cohkkegodii buot guovllus farren
samiid oktasa$ doibmii, ja johtilit sdmeolbmot, erenoamazit studeanttat
searvagohte dasa.

Helssegis juo jagi 1932 vuodduduvvon Sdmi Cuvgehussearvi hohkahalai
seamma aiggiid samenuoraid lohkat Helssega universitehtii, ordnestalai
visttiid ja juolludii veahkkerudaid studeanttaide ovttas unnit servviin,
Syrjdtuki Parmuin (Seurujarvi-Kari 2005a: 181-182). Seamma lahkai
go Oslos maiddai Helssegis samit dolke akademihkkariid searvai ja
vuoddudedje iezaset samesearvvi, Mii-nammasas searvvi. Dan searvvi
doaimma jotkkiigis jagi 1988 odda searvi, City-Samit. Namahusain citysdamit
stuorragavpogis assi samit haliidedje deattuhit nuppe dafos iezaset etnalas
duogaza, nuppe dafos urbana dssanbirrasa. Tearbma citysamit geavahuvvo
Helssega guovllus dssi samiin, ja media ja dutkamusat leat dahkan dan
johtilit dovddusin davviriikkain ja earage sajiin.

City-Samit-searvvi vuoddudancoahkkin dollui golggotméanus 1988 Ostro-

botnias, mii lea Helssega dovddus studeantabaiki. City-Samit-searvvi
vuoddudanjagi lahtut ledje 24 ja moatte jagi geahcen 48. Dal lahttomearri
lea Saddan golmmageardasazzan. Searvai gullet 120 lahtu, main 114 leat
fasta lahtut, ja 10 mannalahtu ja lassin 66 guottiheaddjilahtu (Seurujarvi-
Kari 2008).

Stockholmma leanas jagi 1974 ledje sullii 1200 sami, main eanemus oassi
anii iezas sapmelazzan (Blindh 1985: 7). 1970-logus Stockholmma samiin
vaile 10 % ledje Catnasan searvebargui. Danin aktivitehtat ledje hui unnan
(Blindh 1979: 33-34). Stockholmma sdmesearvi lea Same-Atnama ja Ruota
samiid riikkasearvvi miellahttu nugo Oslo Samiid Searvi lea Norgga Samiid
Riikkasearvvi miellahttu. Gavpotsamesearvvit leat otnabeaivve mielde
maiddai sdmedikki valggain iezaset riikkaservviid bokte dahje, nugo
Suomas iezaset valgalisttuin.

Nugo Stockholmma sdmesearvvi ovdamearkkas boahta ovdan sdmeserv-
viide eai searvva buot gavpogis orru samit miellahttun, muhto baicce
eanemus oassi sis bahca daid olggobeallai. Sameservviid olmmoslas
resurssat leat unnit, dasgo dussSe oassi (10 % — 20 %) oassalasta aktiiv-
valaccCat searvedoibmii. Dakkar dilli lea 4aibbas lunddolas, dasgo oktasas-
doaibmavuoinnain fuolahuvvon searvedoaibma dabalaccat geasuha ain uhcit
ja uhcit olbmuid. Gavpotolbmuin orrot leamen nu ollu eardge beroStumit
ja vejolasvuodat, mat vaikkuhit dasa, ahte saimesearvai eai searvva nu
mangasat. Maiddai eard sivat leat, ovdamearkka dihte assimilasuvdna ja
miellagovva servviid politihkalasvuodas. Searvvi olggobeallai bahcet davja
dat, geat eai haliit dovddastit iezaset duogaza (Blindh 1985: 14; Lindgren
2000: 135). Muhtimiidda sdpmelaSvuohta bukté etnostreassa, daningo sii eai
diede geat sii leat ja mo sii galggasSedje lahttet vai livéce albma sapmelaccat
(Kuokkanen 1999). Hui stuorra oassi 1950—-60-loguin ja dan ovdal gavpogii
farren samiin ii leat ohcalan searvvi lahttun. Sohkabuolvvaid gaskasas
erohusat leat stuorrat. Nuorat sohkabulvii sdpmelasvuodas lea Saddan
ceavlaivuoda assi, go fas ollugat badjel 50—60-jahkasaccain heahpanaddet
iezaset duogaza dihte. Ollu boarrasut sapmelaccat leat haliidan vuogaiduvvat
odda birrasii, ja eai leat haliidan, ahte earat meroStallegohtet sin mange
geat atnet saipmelaSvuoda ja samiid vuoigatvuodaidge gahttema dehdlazzan.
(Lindgren 2000: 233; Ulfrstad 1989: 130.)

Sameservviin lea ja leamaSan maiddai sieiva politihkalas profiila kultuvr-
ralas ulbmila lassin. Dat leage okta sivain, manin manggain juo valdo-
albmogii oktiisuddan samiin leamasan vattisvuodat Catnasit searvai. Ollugat
leat arvvostallan, ahte searvvit leat Saddan menddo radikalan samiid
dihte aktiiva Alaheaju-Guovdageainnu dulvadandahpéhusas ja lei maiddai
vuosttaziid siste doarjumin samiid nealgudandkSuvnna dan dahpahusa
oktavuodas. City-Samit-searvvi miellahtut ledje fas guovddazis 1990-logu
alggu miellac¢djahusain sdmelaga beales ja jagi 2005 samevanhemiid ordnen
miellac¢djahusas sdmegielat manaid TV-programmaid beales. (City-Samit
2009; Blindh 1979; Blindh 1985; Lansman 2008: 130—131; Ulfrstad 1989:
59-60.) Gavpotsamesearvvit leat na mielde almmola$ samepolitihkas.

Urbéana samiid birra dahkkon dutkamusaid mielde oainnut urbana
sdmeservviin leamaSan goit eana$ miehtemielalaccat. Mangasat leat vasihan,
ahte searvi lea darbbaslas oktiigullevasvuoda nannemis ja saipmelasvuoda
doalaheamis gavpotbirrasis. Maid servviid manggabealat kulturfalaldagaid

rwwe

Sameservviid vuoddudeami duogézis lea davja dat, ahte samiide lea dehalas
seailluhit iezaset jurddasanvuogi, movtta ja kulturarbbiid, nugo giela. Dasa
darbbasuvvo buorre duogas- ja doarjjajoavku, nugo searvi. Go lei farren eret
ruovttuguovllus, darbu searvebargui bohciidii dibbas eara lahkai. Davvin
orudettiin mangasat eai oassalastan samesearvebargguide, dasgo sin mielas
doppe ledje earat geat dan barge. Gavpogis lei lunddolas ohcalit oahppasiid
ja fulkkiid gaskavubhtii.

Gévpotsamit ellet guhkkin eret ruovttuguovllus, guovdu méanggakultuvrralas
gavpotbirrasa ja guovtti kultuvrra miellahttun, sapmelazzan ja riikka
albmotmiellahttun. Dan birrasis samekultuvra, nugo giella, sémebiktasat
ja eallindabit eai leat dan lahkai eallit ja oinnolac€at go ie§ sameguovllus
davvin. Ovdamearkka dihte Helsset ja Ohcejohka leat méanggaldhkai
earalaganat. Ohcejogas leat olu unnit johtolagat, kulturdahpahusat ja olbmot,
ja doppe oidnojit bohccot ja beaivvalaccat gullojit simeradio ja samegiella.
Gavpogis searvi sahttd doaibmat kanalan, man bokte doallat oktavuoda eara
samiiguin gavpogis, muhto maiddai ruovttuguovllus. Olbmot dovdagohtet,
ahte searvi sahtta fallat vejolaSvuoda bargat iezas kultuvrrain ja seailluhit
ja ovddidit giela, ja dan lahkai nannet sdmeidentitehta. Loahpa loahpas,

sameservviid algodlgosa$ darkkuhussan lea leama$ vuoddudit birra gdvpoga
assi samiide oktasa$ deaivvadanbaikki. Darkkuhussan lei oazzut aigai
vuostedeattu eaidama dovdui, maid gavpotkultuvrra deaivvadeapmi dagabhii.

4. Gavpot — odda arena

4.1. Gdvpotsdmesearvvit kulturruoktun

Brah (2007: 72—73) mielde diaspora-doaba buvttada kritihkala$ oainnu
bissovas dahje fasta algovuolgagii guoskevas diskurssain, muhto valda
vuhtii halu leat ruovttus, mii ii leat seamma go ruovttueatnamii gullevas
hallu. Diasporalas miellagovvadusas ruoktu lea «myhtala$ halu baiki».
Diasporas identitehtain ja kultuvrrain leat Saddan «govahallon ruovttuty, ja
daidda gullet maiddai méanggaldgan dabit orrut ruovttus (Hall 2003: 122).

Gavpotsamiid kulturdiskurssa lahkonanvuohkin leange valljen Stuart Halla
oainnu kultuvrras ruoktun (2003: 94), son dadja:

Albmotlas kultuvrraid ja identitehtaid ovttastahttin dihto birrasiiguin
veahkeha habmet ja stadasmahttit nana kultuvrra ja ‘ruovttu’ gaskasas
assosiasuvnna. Mii atnit iezamet kultuvrra iezamet ruoktun — baikin
gosa mii lunddolaccat gullat, gos mii leat eret, mii baidnd min
identitehta, ja masa mii leat Catnasan arbejuvvon, geatnegahttojuvvon
ja garvemeahttun Catnasiiguin seamma garrasit go bearrasii. Seamma
kultuvrrala$ identitehta juogadeadd;ji olbmuid jovkui gullan oazzu min
dovdat nugo livé¢iimet ruovttus. Kultuvrrat rahpet midjiide nana dovddu
oktiigullevagvuodas, dorvvolagvuodas ja oahpesvuodas. (Calli jorgalus

suomagielas samegillii.)

Gavpotsamiid kulturdoaibma albmana (representerejuvvo) ollu samiid
iezaset servviin, ja lea sakka mearkkasahtti, mo sdmevuohta boahtd ovdan
searvedeaivvademiid vuorrovaikkuhusas. Kultuvrra sahttd merostallat
doaibman, mii bohciida arbevieruin, nugo gielas, duojis ja musihkas. Ollu
samiid aktiivvalas searvedoaimmain lea gazaldat das, ahte servviin lea
dehalas rolla doaibmat iezaset miellahtuid kulturruoktun. Servviid bokte
olmmos sahtta dovdat leat «iezas olbmuid» gaskkas, nugo okta Oslos assi
50-jahkésas olmmai muitala, ja joatka:

Oslos lei hui ealli samebiras, dappe lei samesearvi mii lei doaimmalas ja
mas ledje ollu miellahtut ja danin lei hui lunddolas$ searvat dasa. Dat lea
ieSdovdu ... dovdat nugo dat earat leat du olbmot. Dat lea buohkanassii
dat servodat dat sameservodat, ja nugo Oslo, dalle doppe ledje mangii
feasttat ja dat olbmot oaidnaledje. Mis lei buorre samedallu, gos orro
olbmot olles aigge. Ja doppe lei oaddenlatnja, gos Samis boahtan olbmot
sahtte ijastallat. Dalle lei oppa ealli simebiras ja nu lei lunddolas searvat

vvvvv

488iin, nugo otnabeaivvege ddhpahuvva.

Oslo Samiid Searvvis lea ain otnédbeaivvege samedallu (visti geardedalus),
mii doaibma fysalaccat sdmiid kulturruoktun. Dakkar kulturruovttut eai
leat Helssegis eaige Stockholmmas. Kulturguovddazat leat dehalas baikkit,
daningo doppe giella ja eard kultuvrrala§ arbevierut nannejuvvojit, ja
deaivvadeamit nuppiiguin samiiguin ja eara ovttasbargoolbmuiguin sahttet
dahpahuvvat jeavddalaccat.

Samegiela geavaheapmi lea lunddolut sameguovllus go gavpogis. Dutka-
musaid mielde (ee. Helander 1984) giella seailu buoremusat samiid arbe-
virola$ eallindabiin, maid lea vattis cadahit gavpogis. Lindgrena dutka-
musa mielde (2000: 244) nuppit eahpidit giela seailuma gavpogis dasgo
samevuohta ii Sat gavdno ollu, nuppit leat fas optimisttat, daningo sii
jurddasit, ahte same- ja algoalbmotlihkadusa emansipaSuvdna vaikkuha
positiivvala¢cat gillii. Maiddai giellamolsun ain dahpahuvva (Aikio 1988).
Giella vajalduvva, jus dan ii geavat ja jus dan ii sirdde boahtte sohka-
buolvvaide. Ollugat leat fuobman, ahte go lei farren samegielat birrasis
urbana birrasii, muhtin sdmegiel saniid ferte ohcat muittus, ja ahte giella-
daidu lea hedjonan (Ldansman 2008: 15). Mangasa mielas giela hallan ja
seailluheapmi ii leat gitta olbmo geografalas dssanbaikkis dahje &mmahis.
Giela seailluheapmi lihkostuvva gavpotbirrasis, jus fal ie§ haliida. Giella
geavahuvvo manggalagan oktavuodain, nugo TV-sameoddasiin, internehtas,
universitehta oahpahusas ja girjjalaS§vuodas. Nannoseamos jahkku giela
seailluheapmai lea justa dain, geat leat 0zzon vazzit skuvlla samegillii.

Gavpotsamit geavahit giela davjjimusat ruovttus ja sdmeoktavuodain,
erenoamazit simeservviin, ovdamearkka dihte Stockholmma samegielat
samiin sullii 65 % almmubhii ieZas geavahit saimegiela eard samiiguin.
Fuopmasahtti lea, ahte 1970-80-loguin samegiella ii sirdaSuvvan manaide.
Stockholmmas dusse guokte mana ledje oahppan samegiela, ja sudno

vahnemat leigga sdpmelaccat (Blindh 1985: 26-27). Eanemus oassi barain
ledje ja leat ain dalge seahkalas barat, mii vattdsmahtta giela geavaheami
ja sirdima. Searvvis doaibman lea goit aktiveren giela geavaheami.

Helssegii juo nuorran Ohcejogas farren nisu (riegadan 1972) muitala:

Ruohttasat, sohka lea dehalas. Dat mii lea unnan adda riggodaga. Searvvis
lea suohtas deaivvadit eara samiiguin ... Gielladaidu nanne identitehta,
dat lea identitehta gazaldat. Mun gaibidan ahte sameradio gullo Helssega
guovllus.

Searvvit leat gadibidan maid sdimegiela oahpahusa manaidgarddis ja skuvllas,
daningo uhcit ahte uhcit oassi manain oassalasta samegiela oahpahussii.
Mainaid sdmegiela oahpahusa ordnema vattasmahttet manggat assit,
nugo dat, ahte manat Saddet johtit guhkes ja vattes matkkiid dabalas
skuvlabeivviid mannage. Dalle dusse buot ealjareamos ja sdmevuodas buot
didola¢Camus vanhemat visset Sat fievrridit manaideaset oahppat samegiela
(Blindh 1985: 19-23, 31-33; Lansman 2008: 40; Ulfrstad 1989: 88, 97,
100-101). Oslos samemanaid oahpahus lea buoremusat ovddiduvvon.
Citysamiid ja Stockholmma sdmeservviin vailu kulturdallu, mii cohkkesii
samiid oktii ja mii maiddai ovddidivccii giela geavaheami.

Samegakti lea ozzon odda mearkkaSumiid gdvpogis. Das lea Saddan
doaibmi identitehtaattribuhta, dasgo dat oazzu mearkkasumi dakkar kul-
turdrbevieruin maid olbmot dovdet dehalazzan. «Samegakti lea measta
seamma dehalas go giella. Biktasa sahtta maid geavahit juohke baikkis,
dat catna oktii», dadja okta nuorra sapmela$ studeanta Oulus. Gavtti
geavaheapmi habme oddalagan oktiigullevaSvuoda ja searvvuslaSvuoda,
ja nd samegakti gulld identitehtii. Samit liikojit vazzit gavpotbirrasis
gavttiin, daningo sii haliidit leat eardlaganat, muhto erenoamazit danin,
go gakti deattuha sdmearbevieruid riggodaga ja Cappisvuoda. Gakti ja
giella leat dehalaccat, joba autenttalas arbevierut, maiguin geassit rajiid
sierra etnala$ joavkkuid gaskii. «Oaivegavpoga samiid sierra jovkui gullan
boahta ovdan konkrehtalac¢¢at dihto dilalasvuodain, gos sis leat samegavttit
ja gos sii leat raddadallamin mearrideaddjiiguin veahadatassiin», lohka
fas Uusi-Rauva (1996: 87—88). Dan aiggi stuoramus simedahpahus, Sami
albmotbeaivi, guovvamanu 6. beaivi, lea Saddan muhtinlagan kultuvrralas
manifestaSuvdnan. Dan séhttd maid atnit sdmiid moderna ritudlan gavpogiin,
daningo dan dahpéhussii catnasuvvet sierralagan symbolalas mearkkasumit.

Dén ritudlala§ meannudeamis leat dehalaccat Sami soga laviaga lavlun
ja sameleavgga staggui geassin. Erenoamazit dan beaivve samit cogget
sdmegavttiid, ja jus alddes ii deaivva leat gakti, dat vaikko luoikkahuvvo.
Dalle maid bovdejuvvojit sdmedaiddarat doallat konsearttaid ja ¢ajahusaid.
Dan lahkai buktojuvvo ovdan dat, mii lea dehalas identitehtii.

Na arbevierut doibmet buorrin kultuvrrala§ symbolan ja kollektiiva muitun,
ja dan muittu gavpotsearvvitge haliidit seailluhit ja juogadit. Mannan
aigi i1 leat manahan mearkkasumi gavpogisge, muhto baicce «arbevierut
‘juhkkojuvvojit’ mannan 4iggis dala aigai, sohkabuolvvas nubbdi arbejuvvon
opmodaga lahkai», ja dat leat loktejuvvon oidnosii (Anttonen 2005: 35).
Arbevierut hutkojuvvojit (Hobsbawn 1983) kollektiivvalaééat diasporas
maiddai nu, ahte sdmiid historja ja diehtu mat ovdal daid doaimmaid leat
leamas oaidnemeahttumat, dal bohciidahttet erohusaid samiid ja ii-samiid
gaskii ja na konstruerejit sosiala rajiid. Na albmoga merostalli kultuvrralas
arbevierut ja symbolat, nugo giella ja gakti, buktet olbmuid oktii ja nannejit
sin kultuvrrala$ oktiigullevavuoda. Arbevierut ja daid odasmahttin
govvidit maid avkkala§ metaforan kultuvrraid bistevas ja jotkkolas dili
nugo maid algoalbmotolbmuid etnalaSvuoda sosidla konstruerema, go dat
leat daistaleamen kultuvrralas vuoigatvuodaideaset ja arbbiset beales.

Loahpas, kultuvra lea okta guovddasdabiin identitehta haAbmemis, seaillu-
heamis ja rievdadeamis. Go gavdnat iezamet kulturruovttu, saji kultuvrralas
karttas, lea alkit diehtit «geat mii leat», «gosa mii gullaty, ja na mii
dovdat iezamet identitehta (Hall 2003: 85). Oktasa$ kultuvra adnojuvvo
konkrehtalas ovdamearkan joavkku ieSvuodas sihke dihtojoavkku miellahtui-
de alcceseaset ja dihtojoavkku olggobealolbmuide. Kultuvrras lea Saddan
olmmosjoavkku oddalagan identitehtaassi ja joavkkuid gaskasa$ rajiid
deattuhit didolasvuoda earalaganvuodas, sierralagan identitehtaattribuhtain
ja daid attribuhtaid lunddolaSvuodas.

4.2. «Nubbi» burgojuvvo

Gavpotsamiide simevuohta lea juoga erenoamas, ii miige juohkebeaivvalas
ja argabeaivvalas assiid, go fas sameguovllus orru samiide sémevuohta lea
alo mielde ja lunddolas eaige sii darbbas dan ¢ajahallat. Gavpotsamiin lea
stuorat darbu ordnet ddhpahusaid ja ¢ajehit simevuoda sierra ddhpahusain

ja dilalaSvuodain go sameguovllus orru samiin. Gavpot falla samiide odda
arena C4jahallat kulturarbbi.

Oddalagan etnala$ birrasis sierralagan dahpahusain ja deaivvademiin, gos
earret samit maiddai ii-samit deaivvadit, huksejuvvojit odda identitehtat.
Helssegis assi sapmelas (riegadan 1972) dadja: «Searvi ii goit oacCo leat
giddejuvvon searvvus, daningo maid asaiduvvan ja soabaiduvvan gavpogii
lea dehalas.» Dakkar manggakultuvrralas deaivvademiin coggo dehalas
«sosiala kapitalay (Bourdieu 1984 (1979)), dasgo dat ovddidit odda
sosiala oktavuodaid ja fierpmadagaid iezas joavkku siste. Odasmahttinarbi
lea famola$ juohke sajis ja juohke dildlasvuodas. Muhttasuvvi ja joba
manahuvvonge arbevierut habmejit ovddosguvlui servodaga eallinrytmma ja
merostallet, maid mearkkasa leat dlgoalbmogii gulleva$ olmmos. (Bourdieu
1984 (1979): 113—114, 119; Virtanen 2007: 20.)

serejun diehtu sdmekultuvrras ja sdmiin. Valdoalbmogiid mediain, erenoa-
mazit TV-aigedjaprogrammain, deattuhuvvojit davja samiid stereotiippalas
dovdomearkkat, earret eardid manggat hearvamuitalusat noaidevuodas ja
jugesvuodas, nugo YLE TV 1-programmaraidu Saamelaiset Naima-Aslak
Jja Soikiapdid, samegillii Samit Gihkki-Asllat ja Buicaoaivi, 1980-logus
(Wikipedia 2010). Dan dihte ipmérdus samiin algoadlbmogin lea bahcan
ja badhca hui véilevazzan, eksohtalazzan ja primitiivan (Pietikdinen —
Leppénen 2007). Davja leat habmejuvvon stereotiippalas miellagovat
dahje representasuvnnat simevuodas stabiila ja oktilas kultuvran. Dakkar
stereotiippaid ulbmilin lea leamas valdit mailmmi haldui ja soardit Nuppi
(Loytty 2005: 9). Dain diskursavalljemiin konstruerejuvvojit miellagovat
samiin valdoalbmogiid Nubbin. Dan dilis sdmiid duodala$ darbbut eai
valdo vuhtii, ja das ¢uovvu ahte samiid vuoigatvuodat hedjonit. Dat fas
nanne sierra joavkkuid gaskasa$ eahpedéssearvosas valdegaskavuodaid
joatkaSuvvama ja dlbmotromanttala$ ideologiija vaikkuhusa, mii deattuhii
homogenalas dahje oktila§ ndSuvnnastéhta.

Eahpedassearvosas$ dilis lea dehalas, ahte Saddet odda daidda- ja eara
vuogit dahkat olbmuid didolazzan stereotiippala$ ja negatiivvalas oain-
nuide gullevas rasismmas ja veahadagaid ja algoalbmogiid rollas ja darb-
buin dald mailmmis ja figgat rievdadit ovddes$ stereotiippaid, unnidit
olggobealolbmuid valddi geavaheami ja nu famuidahttit sdmevuoda.

Servviid oktan ulbmilin leama$an rievdadit oddalagan ddiddalas vugiiguin
stereotiippalas addejumiid sapmelasvuodas.

beliid, ja seammas hutkat ja odasmahttit simeidentitehtaid. Oddaseamos
samedaiddadahpahusat, nugo filbmacéjahusat ja rap- ja rockkonsearttat,
ordnejuvvojit davja oaivegavpogiin. Daid moderna ddiddasurggiid lassin
sahttd mainnasit searvvusdaiddasuorggi (Kantonen 2005: 49). Dakkar
daiddaproSeavttain, mat leat geavahuvvon maid eara algoalbmogiid
gaskkas ja maid ulbmilin lea rievdadit algoadlbmotolbmuid eallindiliid,
daiddarat, geahccit ja guldaleaddjit doibmet ovttas. Ovdamearkka dihte
samegovvadaiddar Outi Pieski lei mielde jagiin 2005 ja 2008 Harvat& Valitut-
nammasa$ dansun—govvadaidda-¢4jahusas Helssegis. Son leage doallan
manggaid privahta- ja searvvusdaiddacdjahusaid. Pieski geavaha dujiid
govvadaidaga oassin, ja adda na daidda odda mearkkasumiid. City-Samit-
searvvi 20-jagi dvvudanfeasttas citysamit ordnejedje ovttas Helssega
Govvadaiddaakademiija studeanttaiguin searvvusdaiddaproseavtta, Samit
Citys, mas sii ledje mielde ¢allin ja musihkkarin. (City-Samit 2009.) Na
sii Catne iezaset vasdhusaid ja dovdduid oktii laga$ birrasiin ja meroStalle
sameidentitehta gavpotdili ektui. Dakkar proseavttaid ulbmilin lea ohcat
vejolaSvuodaid dialogiai sierralagan joavkkuid gaskii ja buktit albmosii daid
sosiala temaid, mat leat menddo unnan giedahallon medias. Fuolakeahtta
dakkar proseavttaid buriin bohtosiin samit ja eard algoalbmogat fertejit goit
leat kritihkalac¢at ja analyseret, makkar identitehtaid dat konstruerejit ja
dan lasihitgo dat Nuppi valddi.

Sameservviid rollan lea juohkit diedu, muhto doaibmat maid autentta-
lasvuoda faktan ja ovddideaddjin. Servviid ovddasteaddjit geavahitge
davja strategiijalas essentialismma. Dalle sii séhttet deattuhit stereotiippalas
miellagovaid samekultuvrras, vai sin jietna samekultuvrra ovddideaddjin
gullosii ja vai sidjiide dehélas sdmeassit, nugo samiid ja algoalbmogiid
politihkala$ gaibadusat ja bohtosat, boaddsedje buorebut oidnosii medias,
erenoamazit valdoalbmoga medias. Dainna lagiin sii oidnet maiddai
iezaset rolla dehalazzan mailmmi didolas halduivaldinproseassas. Dalle
dabalaccat addejuvvojit, muhto stereotiippain Saddet vealtameahttun
earuheaddji aspeavttat.

«Cielgasit dihtolagan praktihkat leat mihtilmabbot dihto kultuvrraide go
eard kultuvrraide, ja dat dalle doibmet identitehta dovdomearkan ja dain
Saddet dakkar neavvut, maiguin dat kultuvrrat sdhttet vuostalastit soardima,
homogeniserema ja globala famuid» (Ashcroft et al. 1998: 21). Daidagiin
muitaluvvojit maidnasat simekultuvrras, mannan ja dala aiggis. Sdmedaidda
vuodduduvva sami arbevirola$§ njalmmalas arbevieruide, folklorei ja
historjai, muhto arbevirola§ maidnasat muitaluvvojit oddaldhkai ja odda
daiddalas stiillain odda birrasis. Daiddalas ¢ajahusaide leat valljejuvvon
elemeanttat algoalgosas kultuvrras, muhto maiddai oarjemailmmi kultuvr-
rain. Dat elemeanttat leat integrerejuvvon dakkar ollisvuohtan, mii guosk-
kaha ie§ sapmelacca, muhto maiddai ii-sapmelacca. Odda daiddavuogit
leat duodastussan das, ahte simekultuvra rievda geazos aigge, muhtimin
hihtasabbot muhtimin johtilabbot, muhto alo autenttalac¢at. (Seurujarvi-
Kari 2008.)

Sierraladgan dahpahusaiguin ja ¢4jadhusaiguin nannejuvvo ja odasmahtto
kultuvrrala$ identitehta, ovdamearkka dihte ddidaga oktan ulbmilin lea
maiddai revitaliseret giela gavpogis, gos dat harve gullo. Daiddaper-
formanssain sahttd leat hui buorideaddji mearkkaSupmi guhka jaska
orron sameolbmuide gos fal sii dsazitge. Daidda ja dan buvttadeaddjit
ja loaiddasteaddjit doibmet jietnan ja geahccalit mahcahit ¢eavlaivuoda
iezaset ruohttasiidda. Daidda falla aiggedji lassin maiddai rituéla, oahpa-
husa ja diedu, ovdamearkka dihte sdmemanaide ja ollesolbmuide leat
ordnejuvvon juoigan- ja duodjegurssat. Daidagis leat maiddai politihkalas
ulbmilat mahcahit albmoga vuoigatvuodaid ja mearridanvalddi ieZaset
ieSmearrideamis. (Seurujirvi-Kari 2008.) Dehalas goit lea, ahte sierralagan
oktavuodain, gos samit deaivvadit ja barget ovttas eardiguin go beare
samiiguin ja gos sii séhttet rahkadit ustitvuodaid ja nannet gaskavuoda
gudnejahttima, Coggo dehalas ja avkkalas sosidla kapitala, ja samit ieza
nanosmuvvet aktiivvala$ doaibmin.

5. Gavpotsamit — «johtti mannemodernat»
Ovddit dutkamusSaid mielde sierra urbana samiid individuala identitehta-
strategiijat leat hui eardlaganat. Nuppit figget aktiivvalaccat seailluhit

samevuoda ja samegiela, go fas nuppit figget vajaldahttit daid (Lindgren

86



2000: 170-175). Samiide oktiisuddan lea alkit go mapggaide eara etnalas
joavkkuide ja olbmuide, dasgo sis eai leat fysalas earuheaddji dovdomearkkat.
Gavpot falla olbmui dihtoldgan anonymitehta ja veahkeha beassat eret iezas
etnala§ duogézis. Méangga lahkai manggakultuvrrala$ birrasis eallin sdhtta
leat lunddolut go homogenala$ unna baikkis. Olmmos sahttd dohkkehuvvot
buorebut, vaikko maid oktiisuddan lea alkit. Mangasiidda maid farren eret
ruovttuguovllus sahttd mearkkasit friijjavuoda boares ruovttu manggaldgan
raddjehusain, ja sii sahttet gdvdnat sdmevuodaset oddasit odda baikkis.
Dalle daid diasporas assi olbmuid ovttastit oktasa§ muittut ruovttuguovllus
ja oktasa$ symbolat fuoldkeahttd das, ahte oktavuodat boares ruovttuide
livé¢ege buohkain earalaganat. (Bauman 1996: 36-40; Gupta — Ferguson
2002: 67.)

Sameidentitehta ii veahket dahje alkidahte «olmmozin birgema, muhto
sapmelazzan birgemay (Ulfrstad 1989: 137). Almmolas samepolitihkas
leat dohkkehuvvon ovdamearkka dihte mapggaldgan programmat ja
cealkdmusat, main merostallojuvvo oktasas sapmelas kulturidentitehta,
masa gullet sihke materidla ja immateriala bealit, nugo arbevirolas ealdhusat,
duodji ja sdmeguovluy, ja giella ja njalmmalas arbi (Sdmiid kulturpolitii’ka
1974; Samepolitihkkala$ programma 1989).

Goit urbana samit leat gartan bealustit ieZaset sdmevuoda ja identitehta
maiddai Samis 4ssi samiid vuostd. Sdmis assi samit eai alo ane sin «albma
sdpmelazzany, daningo sii eai dsa Sdmis. Mangii daddjo, ahte justa mattas
farren lea okta stuordmus 4itta samiid oktiisuddama joatkasuvvamii (Sallinen
2004a). Samis assi samit gohcodit gavpotsamiid «turistany (Ulfrstad 1989:
109), Nubbin, geat dusse finadit luomuid digge Samis eaige Sat na dovdda
samevuoda bures. Gavpotsamiid mielas «sdmevuoda ii sdhte bidjat museai
dahje dihto baikai» iige dan sahte giige oamastit (Morottaja — Nakkaldjarvi
2004). Kultuvra ferte rievdat olles aiggi, vai dat ovdana. Arbevierru ja
moderna gullet oktii. Muhtin odda arbevierut riegadit ja muhtimat boares
arbevieruin javket dahje seahkanit eara kulturarbevieruiguin.

28-jahkasas Helssegis assi sdpmela$ muitala:

Lean orron sameguovllu olggobealde jagi 1995 réjes, earret jagi 1998 ja
oasi jagis 2002. Dieid jagiid digge bargen ja studerejin Samis justa dan

dihte, ahte mus livééii nana vuoddu samevuhtii, vaikke ledjenge farren

eret ja haliidan vuolgit studeret eara guvlui. Finan Samis davja, cuovun
sami mediaid, lean leamas mielde sdmesearvvi doaimmain Helssegis,
garvodan gaktai visot virggalas dilalaSvuodain Helssegis jna. Mus lea
samevuohta leamas$ alo nu nanus, ahte mu mielas in leat darbbasan
earalahkai doaibmat dan dihte, ahte seailluhit samevuoda, daningo
samevuohta lea nu lunddolas$ oassi mu eallimis ja identitehtas.

Sapmi lea diedusge samiid originala eallinguovlu, man luondu ja
eallindilit leat merostallan, ja makkarin kultuvra lea Saddan. ... Dan
digge sierra riikkaid oaivegavpogiin lea stuorat mearkkasupmi samiide
go mii leat vel 4dden, daningo dat cohkkejit olu samiid. Goittotge sami
servodat ii leat vel gavdnan vugiid mo hukset odda samevuoda. Menddo
ollu deaddu lea biddjon arbevirola§ samevubhtii ja dasa, ahte samit galget
orrut sdmeguovllus.

Samiin, geat leat orron sihke Samis ja maddin, ja dasa lassin geat leat
beassan vasihit samevuoda ruovttus Sdmis manggalahkai, ovdamearkka
dihte leat vazzan skuvlla samegillii, lea nana identitehta. Sidjiide same-
vuohta lea lunddolas oassi eallimis, vaikko sii eai oroge Sat Samis. Dat
samit ovddastit davja nuorat sohkabuolvva, mii lea johtan olu mailmmis
ja haliida odasmahttit samevuoda, aisttan ovtta mu informantta: «Mun
haliidin geahccalit cohkket citysamenuoraid oktii aibbas oddalahkai ja
oazzut aigai oddalagan ovttasbarggu citysamenuoraid gaskkas. Munnje
lea hui dehdalas veahkehit olbmuid nannet sin sapmelasvuoda ja hukset
samenuoraid networkkay. Vaikko sidjiide Sdpmi mearkkasa baikki, gos lea
alkit doalahit simevuoda vuodu, de goit dat ii leat didna baiki, gos sahtta
leat sapmelazzan. Sdmevuohta rievda iige leat cadnon baikai. N4 farren eret
ruovttus Samis ii heaittit samevuoda, muhto baicce sahtta aibbas oddalahkai
aktiveret samedoaimmaide ja sdmevuhtii.

Gavpogis asset maiddai nuppi buolvva samit, geat leat riegadan ja dssan
doppe oppa eallindigge. Daid leat davja goh¢odan albma citysapmelazzan,
daningo sii leat gavpogis riegddan samit. Daidda citysamiide sdmevuohta
ja Sapmi leat mearkkaSan, ovdal go sii serve searvai, vuosttazettiin Samis
assi fulkkiid, geaidda sii leat doallan oktavuodaid. Ollugat eai lean gullan
virggalas sdmedikki valgaregisterii, ja na sis ii leamaSan vuoigatvuohta
jienastit samevalggain. Dasto sis leat Saddan aktiivvalas doaibmit
sameservviin ja leat joba oahpahallan samegiela. Sin sahttd maiddai
gohcodit giela ja kultuvrra ealdskahttin. (Seurujarvi-Kari 2008.)

Mannemoderna ja -koloniéla identitehtajurdaga mielde identitehta rievda
geazos aigge ja vuodduduvva eard go geografalas ja ealdhusassiide (Hall
2003: 122). Dat ii goittotge darkkut samiid buohta dan, ahte boazodoallu ii
livéce sdmekultuvrra dehalas vuoddu dahje dan ahte luondu ii livéce dehalas
sidjiide. Sdmis fasta assi samit, fuolkkit ja ustibat, ovddastit gavpotsamiide
daid kulturbeliid, maid sii ieza eai beasa ollasuhttit gadvpotbirrasis. Gavpot-
samit dovdet cavga oktavuoda Sdpmai, the sense of place, ja dan olbmuide.
Stuoramus oassi sis haliida doallat oktavuoda sohkii ja bearrasii uhcimusta
3—4 geardde jagis. (Ulfrstad 1989: 128, 131-132.) Na lagas oktavuohta iezas
kultuvrii ja gillii doalaha autenttala§vuoda dovddu ja veahkeha maiddai
sirdit arbevieruid ovddosguvlui.

Vaikko olggobealde simeguovllu assi saipmelaccat dollet jeavddalaccat
oktavuoda ruovttuguvlui ja doppe assi fulkkiide ja oahppasiidda, de goittotge
uhca oasas sis digu farret dohko ruovttoluotta. Muhto oassi, erenomazit
nuorat, leat gal farren ruovttoluotta davas, erenomazit manaideaset same-
giela daiddu sihkkarastima dihte ja maid danne, ahte haliidit bargat doppe

vvvvv

Diasporaid dihte samiid gaskii leat Saddan oddaldgan sami identitehtat,
mannemoderna identitehtat. Urbana samit, geaid kulturruoktun doaibma
samesearvi diasporas, leat «johtti maggemodernaty». Johtti maggemodernat
leat farren ruovttuguovllus diasporaide. Sidjiide farren baikkis nubbai lea
seamma alki go johtti boazosamiide, geat johtet ja leat johtan bohccuiguin
jagidiggiid mielde baikkis nubbai. Johtti maggemoderna-tearbma mearkkasa
maid dan, ahte identitehtat johtet olles diggi, dasgo olbmot fertejit merostallat
iezaset olles diggi oddasit. Sin ulbmilin lea seailluhit ieZaset arbevirolas
duogaza, muhto seammas maid vuogaiduvvat odda birrasii. Sidjiide sami
arbevierut, nugo giella ja simegakti doibmet identitehtaid nannejeadd;i,
earuheaddji ja muitaleaddji gaskaoapmin eard etnalas joavkkuid ja
olbmuid ektui. Vaikko sii nd dovddastit ieZaset ruohttasiid ja dollet dain
ja arbevieruin gitta mangga lahkai, sii sahttet goit johtit frijja manggaid
badjalas identitehtaid gaskka. Sii sahttet na alkit johtit sierra kultuvrraid
gaskkas, ja leat oktanaga ovdamearkka dihte sdpmelas ja suopmelas. Sii eai
dovdda leat cadnon ovtta baikai dahje ovtta kultuvrii. Dat ii goit mearkkas,
ahte baiki dahje ruoktu manaha ollasit mearkkaSumi, dasgo diasporas eallin
sisttisdoalld maid jurdaga guovddazis dahje ruovttus, gos lea vuolgan eret.
Baikkalas servodagaid sadjai leat boahtan «govahallon servodagat», main

olbmot eai eale Sat njunnalagaid dahje eai oppa dovddage buot servodaga
miellahtuid, muhto goit sahttet dovdat oktavuoda gaskaneaset.

Samiin sin vuoddolagas dovddastuvvon algoalbmotsajadaga dihte lea
earalagan sajadat go eara urbana veahadagain. Dan dihte maid gavpogiin
lige dusSe Samis ferte doarjut samekultuvrra ja sdmiid ddhpahusaid ja
deaivvademiid eanet go otna radjai lea dahkkojuvvon, ja sdmi servodatge
ferte gdvdnat vugiid habmet «odda samivuoda». Eanodagas Suoma Same-
dikki jagi 2004 rahpandildlasvuodas héllan Suoma presideanta Tarja
Halonen dajai, ahte son jadhkka sameguovllu olggobealde assi sémeolbmuid
leat buorit resurssat: «Jahkan ahte sii sahttet leat mearkkasahtti resursa. Sii
sahttet doaibmat Saldin samiid ja valdoalbmoga gaskkas. Dan dihte mun
movttiidahtdn Suoma samiid konstruktiivvalas oktasasbargui gaskaneaset».
(Sallinen 2004b.) Gavpotsamiin leat Saddan odda resursaolbmot, geat
sahttet addit ja juohkit diedu sdmevuodas ja sdmekultuvrras birra mailmmi.
Gavpotsamit eai leat badhtaran gavpogiidda. Sdmesearvvit doibmet sin
samekulturruoktun, gos sii sahttet seailluhit oktavuoda iezaset sami
duogazii ja gos sii maiddai odasmahttet identitehtaid ja kultuvrra sierralagan
fierpmadagain.

6. Loahppasanit

Mu golmma riikkas Coaggin dutkanmateridla mielde sami olbmuid
hadjanemiid ja lihkademiid boadusin leat gdvpogiidda Saddan diasporat,
main leat cuozzilan samiid deaivvadanbaikkit ja main sami identitehtat
odasmuvvet ja main oddalagan subjeakta-ipmardusat ja -sajadagat ja sosiala
identitehtat Saddet. Déan digge Davviriikkaid oaivegavpogiidda ja diasporain
lea stuorra mearkkaSupmi samiide. Oddalagan dildlasvuodat leat vaikkuhan
dasa, ahte sami kultuvra rievda ja maiddai vuogaiduvva daidda kultuvrraide,
maiguin dat leat oktavuodas. Gavpoga manggakultuvrrala$ birrasis eara
kultuvrrat leat mielde eanet ja lunddolabbot go sdmeguovllus. Diasporat
eal leat marginala dahje spiehkastatihtagat, muhto dat leat Saddan oassin
dyndmala$ gavpoteallimis masa maid samit gullet.

Diasporain, oaivegavpotbirrasiin samit leat eara algoalbmogiid lahkai
vuoddudan servviid, vai sii besset deaivvadit, seailluhit ja odasmabhttit

sami arbevieruid. Gavpotsamit juogadit iezaset sihke mannan ja dala

arbbi, kollektiiva arbevirola$ muittu earret gaskaneaset maiddai earaiguin.
Sii Saddadit n& dehalas sosidla kapitala manggalagan fierpmadagaiguin
ja odasmabhttet kultuvrrala$ identitehtaid mangngemoderna guvlui. Globala
mailmmis lea eanet ahte eanet oktavuohta sierra olbmuid gaskkas ja rajit
jévket sierralagan fierpmadagaiguin.

Géavpotsamit, erenoamazit dat, geat leat searvan sameservviide, leat
bastan vuostélastit oaidnimis iezaset Nubbin sihke sameguovllus assi
samiid ja gavpotolbmuid ¢almmiin. Sii meroStallet iezaset oassin Samis
ja samevuodas ja oidnet ieZaset darbbaslas oddalagan resursan. Sii leat
johtti magnemodernat, geat leat gadvdnan iezaset identitehta ja oddalagan
vugiid birget sapmelazzan ja olmmozin gavpoteallimis. Urbana eallin
i1 leat javkadan sin sdmevuoda ii persovnnala$ iige kollektiiva dasis.
Géavpotsamiid miellagovvadusa mobiliseren doaimmaid dihte samiid
jietna lea maid gullo§goahtan buorebut ja sdmekultuvra lea Saddan eanet
dassedrvosas kultuvra eard mailmmi kultuvrraiguin. Boares stereotiippalas
ja essentialiserenoainnut samealbmogis bissovas ja oktilas albmogin leat
rievdagoahtan sihke sdmeguovllus ja valdoalbmogiid guovlluin.

«Otherness» in Saminess — new identities

In this article I discuss how urban Sami people perceive their lives, relation-
ships and positions and how they negotiate the new social, cultural and
political situations they experience in urban areas. The aim of this article
is to contribute to the discussion on the theory of ethnicity and identity
politics. I examine the power structures that urban Sami confront daily and
the positions they themselves adopt. I focus on the Sami people who live
in the capitals of three states, Finland, Norway and Sweden. They have
migrated from Sapmi to cities in different times for different reasons and
formed their Sami organizations in the diaspora.

My study shows that Sami people have become part of dynamic urban life.
The urban Sami organizations, which are no longer marginal, can function
as their imagined homes, where they strengthen their cultural traditions and
contacts with other Sami people but also with other people. Urban Sami
actively redefine and renew the imagined cultural boundaries between the
Sami communities and those in the urban areas, for example through the
use of new artistic methods or new technologies. In human networks, urban
Sami have created and produced new subject positions and social identities.
They can be called as johtti mayyemodernat, postmodern nomads.

Sami migrations and recent global changes have contributed to breaking
down the boundaries between the urban areas and Sapmi established by the
dominant population but also by the Sami themselves. This has caused a
new image of Sami people to appear in the city, not only for the dominant
society but also for the Sami native community.

